
				ఈ పుట అచ్చుదిద్దబడ్డది



		
దండమున ముక్కుజమరుల క్రిందిపెదవి

చెక్కులను మూతిమీదను జెవులతుదల

కన్నుగవ నాసికమునకు గలిగియొనర

నున్నసుళ్ళొప్ప నిన్నియు గన్నభూప.

ముందరికాళ్ళయందునను, మోకాళ్ళయందునను, జంఘలు కలియుచోట్లను, మణుగులందును, పిరుదునందునను, తొడలయందునను, అడుగులయందును, పిక్కలయందును, అండములయందును, యోనిదేశమునను, బొడ్డునను, వీపుమీదను, కనుబొమలమీదను, కనుకొలకులందును, రెప్పలందును, చెవిమూలములందు, గండభాగమునందును సుళ్ళుండదగు సులభసాధ్యము.



	 





	క.	
కకుదంబున హల్లకమున

ద్రికమున సందులను సుళ్ళు దిరమై యున్నన్

బ్రకటికదోషం బగు నిది

నకులాదులమతము దండనాయకతిలకా.

మూపుమీదను హల్లకమునను గుదస్థానమునందును చంకలయందును సుళ్ళుగలిగిన వాజి దోషయుతమగును.



	 





	గీ.	
జలజకులిశకలశ చామరతోమర

చక్రముసలముకుర శంఖచంద్ర

మణిసితానఖడ్గ నుచ్ఛాంకుశాదులు

గతులలొల్లు మేలు గన్ననృపతి.

పద్మము కులిశము చెంబు దామరము తోమరము చక్రము ముసలము రోకలి ముకురము (మొగ్గ) శంఖము చంద్రుఁడు మణిఖడ్గము అంకుశము మున్నగువానివలె నుండు తెల్లనిబొల్లి యుండుట మంచిది.

